
 

 

ᑭᒃᑯᓕᒫᓄᑦ ᑐᓴᕋᒃᓴᖅ 
 

ᑐᖏᓕᐊᓂᒃ ᐱᓕᕆᒋᐊᕈᒪᓂᖏᓐᓄᑦ ᐱᓕᕆᓂᐅᔫᑉ ᐊᓯᓂᑦᑕᐅᓂᖓᓂᑦ ᑐᓴᖅᑎᑎᔾᔪᑎ 
 

ᕖᕝᕗᐊᕆ 17, 2016-ᒥ, ᕚᐱᓐᓛᒃᑯᑦ ᐅᔭᕋᓐᓂᐊᖅᑏᑦ ᑎᑎᖅᑲᒥᒃ ᑐᓂᓯᓚᐅᕐᒪᑕ ᓄᓇᕗᒥ 

ᐊᕙᑎᖓᑕ ᐊᑦᑐᖅᑕᐅᓂᖓᓂ ᖃᐅᔨᓴᖅᑎᓄᑦ ᑲᑎᒪᔨᓄᑦ ᐅᖃᖅᓯᒪᓪᓗᑎᒃ, ᑕᐃᓐᓇᒎᖅ ᐅᓪᓗᖓ 

ᑐᓂᓯᕕᒋᓂᐊᖅᓯᒪᔭᖓ ᐊᕙᑎᖓᑕ ᐊᑦᑐᖅᑕᐅᓂᖓᓄᑦ ᐅᖃᕐᓂᐅᔪᖅ ᑎᑎᖅᑲᖅ ᑐᕌᖓᔪᖅ 

ᑐᖏᓕᐊᓂᒃ ᐱᓕᕆᒋᐊᕈᒪᓂᖏᓐᓂᑦ, ᑭᖑᕙᖅᑎᑕᐅᓂᐊᕐᒪᓐ ᓰᑏᕝᕙᒧᖔᖅ. ᕚᐱᓐᓛᓐᑯᑦ 

ᐅᖃᐅᓯᖃᖅᓯᒪᔪᑦ ᓱᒻᒪᓐ ᑭᖑᕙᕆᐊᖅᓯᒻᒪᖔᕐᒥᓂᒃ. ᕚᐱᓐᓛᓐᑯᑦ ᐅᖃᖅᓯᒪᔪᑦ 

ᐱᕕᖃᒃᑲᓐᓂᕆᐊᖃᕋᒥᒡᒎᖅ ᑐᑭᓯᐅᒪᔾᔪᑎᒃᓴᓂᓪᓗ ᐱᒃᑲᓐᓂᕆᐊᖃᖅᑐᑎᒃ ᑐᑭᓯᓇᑦᑎᐊᖅᑐᓂᒃ 

ᓇᓗᓇᐃᖅᑐᐃᔪᓐᓇᕐᓂᐊᕋᒥᒃ ᐊᓯᐊᒍᑦ ᐱᓕᕆᖔᕆᐊᒃᓴᖅ ᐃᓱᒪᒃᓴᖅᓯᐅᕈᑎᒋᓯᒪᔭᒥᓂᒃ, 

ᑐᓂᕐᕈᑎᒋᓚᐅᓐᖏᓂᕐᒥᓂᐅᒃ ᐱᓕᕆᐊᕆᒍᒪᔭᒥᓄᑦ ᐸᕐᓇᐅᑎᖓ. 

ᑎᑎᖅᑲᖓᓂ, ᕚᐱᓐᓛᓐᑯᑦ ᐅᖃᖅᓯᒪᔪᑦ ᖃᐅᔨᓯᒪᒐᒥᒡᒎᖅ ᓄᓇᓯᐅᑎᑯᑖᓄᑦ ᐊᖅᑯᑎᓕᐅᖅᑲᑕ 

ᐅᔭᕋᓐᓂᐊᖅᕕᐅᕙᑦᑐᒥᑦ ᑕᐃᑯᖓ ᕿᓐᖑᐊᓄᑦ ᐅᑲᐅᒋᔭᐅᓂᖅᐹᖑᒻᒪᓐ ᐅᓯᑲᖅᑕᖅᕕᐅᒋᐊᖓ 

ᐅᔭᕋᓐᓂᑦ ᐲᔭᖅᑕᐅᓯᒪᔪᓂᑦ. ᕚᐱᓐᓛᓐᑯᑦ ᖃᐅᔨᓴᕐᒥᔪᑦᑕᐅᖅ ᐊᑲᐅᓂᖅᐹᒃᑯᑦ ᐅᔭᕋᓐᓂᒃ 

ᐊᐅᓪᓚᑎᑦᑎᖃᑦᑕᕕᒃᓴᒥᑦ ᐅᑭᐅᖅᑕᖅᑑᑉ ᐅᒥᐊᕐᔪᐊᓄᑦ ᐊᖅᑯᑎᖏᒍᑦ, ᑕᒪᓐᓇᓗ 

ᐊᓯᕈᐃᓚᕿᑎᑦᑎᑐᐃᓐᓇᕆᐊᓕᒃ, ᑐᓚᑦᑕᖅᕕᖓᓂᑦ, ᐅᒥᐊᕐᔪᐊᖏᑕ ᐊᖅᑯᑎᒋᖃᑦᑕᓂᐊᖅᑕᖏᓐᓂᑦ, 

ᐅᕝᕙᓘᓐᓃᑦ ᖃᓄᐃᑦᑑᓂᖏᓐᓂᑦ ᐅᒥᐊᕐᔪᐊᑦ ᐅᖃᐅᓯᐅᔪᔪᑦ ᓯᕗᓪᓕᖅᐹᒥ ᐱᓕᕆᐊᕆᒍᒪᔭᒥᓄᑦ 

ᑐᒃᓯᕋᐅᑎᒋᔪᔭᖏᓐᓂ.  

ᕚᐱᓐᓛᓐᑯᑦ ᐅᖃᖅᓯᒪᔪᑦ ᑕᒪᓐᓇ ᐊᕙᑎᖓᑕ ᐊᑦᑐᖅᑕᐅᓂᖓᓂ ᖃᐅᔨᓴᕐᓂᖅ ᓴᖅᑮᒍᑕᐅᓂᐊᕐᒪᓐ 

ᐃᓗᓐᓈᖏᓐᓂᑦ ᐊᕙᑎᓕᕆᔪᓂᒃ, ᐃᓅᒐᓱᐊᕐᓂᒥᒃ, ᒪᑭᒪᐅᑎᓂᓪᓗ ᖃᐅᔨᓴᕐᓂᕐᒥᒃ ᐱᔾᔪᑎᖃᖅᑐᓂᒃ 

ᓄᑖᕈᕆᐊᖅᑕᐅᓯᒪᔪᓂᒃ ᐱᓕᕆᐊᕆᒍᒪᔭᖏᑕ ᑐᒃᓯᕋᐅᑎᖏᓐᓂᑦ ᓰᑏᕝᕙ 2016-ᒥ.   

ᐃᓚᒋᔭᐅᓗᓂ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖓᑕ ᑲᔪᓰᓐᓇᖅᑐᖁᑎᖓᓄᑦ ᓄᓇᓕᓐᓂᑦ 

ᐃᓚᐅᑎᑦᑎᓂᕐᒧᓐ ᐸᕐᓇᐅᑎᖓᓄᑦ, ᖃᓄᐃᓕᕙᓪᓕᐊᒻᒪᖔᑕ ᑐᓴᖅᑎᑎᔾᔪᑎᓂᒃ ᑐᖏᓕᐊᓂ 

ᐱᓕᕆᒋᐊᕈᒪᓂᖏᓐᓄᑦ ᐱᓕᕆᓂᖓᑕ ᐊᓯᓂᑦᑕᐅᓂᖓᓄᑦ ᑐᓂᐅᖅᑲᖅᑕᐅᕙᑦᑐᑎᒃ ᐱᔭᐅᑐᐊᕋᐃᒻᒪᑕ. 

ᕿᑭᖅᑕᓃᒃᑯᑦ ᑲᔪᓰᓐᓇᓂᐊᖅᐳᑦ ᓄᓇᓕᓐᓂ ᐊᑦᑐᖅᑕᐅᓯᒪᔪᓂ ᑐᓴᐅᑎᒃᑯᑦ ᑐᓴᖅᓴᐅᖃᑦᑕᕐᓗᑎᒃ 

ᕿᑭᖅᑖᓗᒻᒥ ᐅᖃᐅᓯᖃᕐᓗᑎᒃ ᑐᖏᓕᖓᓂ ᐱᓕᕆᒋᐊᕈᒪᓂᐅᔪᒥᒃ ᑐᒃᓯᕌᖑᔪᒥᒃ ᐊᒻᒪᓗ 

ᐊᓯᓂᑦᑕᐅᕋᑖᖑᓯᒪᔪᓂᒃ ᑖᔅᓱᒧᖓ, ᑕᐃᒫᒃ ᓄᓇᓖᑦ ᐃᓱᒫᓘᑎᖏᓐᓂᑦ ᑐᑭᓯᓯᒪᒍᓐᓇᕐᓂᐊᕋᒥᒃ, ᐊᒻᒪᓗ 

ᓄᓇᓖᑦ ᒫᓐᓇᒨᖓᔪᓂᒃ ᑐᓴᐅᒪᑎᑕᐅᖃᑦᑕᓂᐊᕐᒪᑕ ᖃᓄᐃᓕᖓᓕᕐᒪᖔᖅ ᓄᓘᔮᕐᒥ ᐱᓕᕆᓂᐅᔪᖅ. 

ᑕᒪᑐᒪ ᐱᓕᕆᓂᐅᑉ ᐊᓯᓂᑦᑕᐅᓂᖓ ᑕᒪᓐᓇᓗ ᐅᖃᐅᓯᐅᒋᐊᖃᕐᒪᓐ, ᑖᒃᑯᐊ ᕿᑭᖅᑕᓃᒃᑯᑦ 

ᑐᓴᐅᑎᒃᑰᑎᑦᑎᕙᑉᐳᑦ ᐅᖃᕆᐊᖅᑐᖅᑐᑎᒃ ᐅᖄᓚᖃᑦᑕᕕᒃᓴᐅᓪᓗᑎᒃ.  

 

 



 

 

ᐃᓱᒪᖅᓱᕐᓗᓯ ᖃᐅᔨᒃᑲᐃᔪᓐᓇᖅᑐᓯ ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖓᓂᑦ ᐅᓇ ᑕᖅᑲᐅᖓ 

ᑐᓴᖅᑎᑎᔾᔪᑎᐅᔪᖅ ᐱᓪᓗᒍ ᐅᕝᕙᓘᓐᓃᑦ ᐱᓪᓗᒋᑦ ᐊᓯᖏᑦ ᑖᔅᓱᒥᖓ ᐱᓕᕆᓂᕐᒥᑦ ᐱᔾᔪᑎᓖᑦ. 

ᑐᑭᓯᒋᐊᕈᒪᒍᔅᓯ, ᕿᑭᖅᑕᓃᒃᑯᑦ ᖃᐅᔨᒃᑲᖅᓯᐅᒃ ᐅᕙᓂ 1.800.667.2742 ᐅᕝᕙᓘᓐᓃᑦ info@qia.ca 

ᐱᕙᓪᓕᐊᔪᓕᕆᔨᓄ ᖃᐅᔨᒃᑲᒐᖅ: 

ᒫᑦ ᕘᑐᕌᓐᑦ 

ᑐᓴᐅᒪᑎᑦᑎᔨᑦ ᐊᖏᔪᖅᑳᖓ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖓ 

1.800.667.2742 

867.975.8400 

mbertrand@qia.ca 

